
ᐱᒋᐊᕐᓂᖓ  

ᐅᓗᕆᐊᓇᖅᑐᑦ ᓱᓇᒃᑯᑖᑦ ᐅᓯᔭᐅᔪᑦ ᐱᖁᔭᖓᑦ, 1990 (ᐱᖁᔭᖅ) ᓄᓇᕗᒻᒥ ᐃᑲᔪᕐᓂᐊᖅᑐᖅ ᒐᕙᒪᑐᖃᒃᑯᓐᓂ 

ᐅᓗᕆᐊᓇᖅᑐᑦ ᐅᓯᔭᐅᔪᑦ ᐱᖁᔭᖓᑦ, 1992. ᒐᕙᒪᑐᖃᒃᑯᑦ ᒪᓕᒐᖓᑦ ᐊᑐᖅᑕᐅᒃᐸᑦ ᐅᓯᔭᐅᔪᑦ ᐱᐅᓯᖏᓐᓂᒃ 

ᒪᓕᒡᓗᓂ ᒐᕙᒪᑐᖃᒃᑯᑦ ᐱᔪᓐᓇᕐᓂᖃᕐᕕᖏᑦ (ᓲᕐᓗ ᖃᖓᑕᓲᒃᑯᑦ, ᓄᓇᓕᖕᓂᑦ ᐊᕕᒃᑐᖅᓯᒪᔪᓂᒃ ᐅᕝᕙᓘᓐᓃᑦ 

ᓄᓇᕐᔪᐊᒥᑦ ᐃᒪᕐᒥᐅᑕᓕᕆᔨᒃᑯᑦ, ᓄᓇᒃᑯᕈᑎᑯᑖᑦ ᐃᓂᖏᑦ ᐊᖅᑯᑎᓪᓗ), ᐅᑭᐅᖅᑕᖅᑑᑉ ᐱᖁᔭᖓ 

ᓄᓇᓕᖕᓂᑐᐊᖅ ᐊᑐᖅᐳᖅ ᐊᕕᒃᑐᖅᓯᒪᕝᕕᒋᔭᖓᓂ ᐊᖅᑯᑎᒃᑯᑦ ᐊᐅᓚᓂᕆᔭᖏᓐᓂᒃ.  
ᐱᔾᔪᑎᒋᓪᓗᒋᑦ ᒪᓕᑦᑎᐊᕐᓂᖏᑦ ᑲᓇᑕᒥ ᐋᖅᑭᒃᓯᒪᓂᕆᔭᖓᓄ, ᓄᓇᕗᒻᒥ ᐅᓗᕆᐊᓇᖅᑐᓂᒃ ᓱᓇᒃᑯᑖᓂ 
ᐅᓯᔭᐅᔪᑦ ᒪᓕᒋᐊᓕᖏᑦ (ᒪᓕᒐᐃᑦ) ᐋᖅᑭᒋᐊᖅᑕᐅᓯᒪᕗᖅ ᒪᓕᒃᖢᑎᒃ ᒐᕙᒪᑐᖃᒃᑯᑦ ᒪᓕᒐᖏᓐᓂᒃ ᐊᖅᑯᑎᒧᑦ 

ᑐᕌᖓᔪᓂᒃ.   
ᐱᖁᔭᐅᑉ ᐃᓚᖓᓂ 62 ᒥᓂᔅᑕᒥᒃ ᓴᖅᑭᑎᑦᑎᔭᕆᐊᖃᖅᑎᑦᑎᔪᖅ ᐊᕐᕌᒍᑕᒫᑦ ᐅᓂᒃᑳᓂᑦ ᓯᕗᓪᓕᖅᐹᒥ 

ᑲᑎᒪᑎᓪᓗᒋᑦ ᒪᓕᒐᓕᐅᖅᑎᑦ ᐊᕐᕌᒍᑎᓪᓗᒍ ᐅᓂᒃᑳᓕᐊᖅ ᒪᓕᒡᓗᒍ. ᐅᓂᒃᑳᖅ ᐅᑯᓂᖓ ᓇᓕᐊᖕᓂᑐᐃᓐᓇᖅ 

ᐅᖃᐅᓯᖃᕆᐊᖃᖅᐳᖅ: 

a) ᐱᔪᓐᓇᐅᑎ ᓴᖅᑭᑕᐅᔪᖅ ᐃᓚᒃᑲᓐᓂᖓ 4(1) ᐊᑖᒍᑦ;  

b) ᐱᓇᔫᑦ ᐋᖅᑭᒃᑕᐅᔪᖅ ᐃᓚᒃᑲᓐᓂᖓ 7(1) ᐊᑖᒍᑦ;  

c) ᐋᖅᑭᒋᐊᖅᑕᐅᔪᖅ, ᖁᔭᓈᖅᑕᐅᔪᖅ ᐅᕝᕙᓘᓐᓃᑦ ᓄᖅᑲᖅᑎᑕᐅᔪᖅ ᐱᔪᓐᓇᐅᑎ ᑎᑎᕋᖅᓯᒪᔪᖅ 
10(d) ᐊᑖᒍᑦ;  

d) ᑎᓕᓯᔾᔪᑎ ᓴᖅᑭᑕᐅᔪᖅ ᐃᓚᒃᑲᓐᓂᖓ 31(1) ᐊᑖᒍᑦ;  

e) ᐅᓂᒃᑳᓕᐊᖅ ᐃᓚᒃᑲᓐᓂᖓ 34(1) ᐊᑖᒍᑦ;  

f) ᑎᓕᐅᕆᔾᔪᑎ ᓴᖅᑭᑕᐅᔪᖅ ᐃᓚᒃᑲᓐᓂᖓ 35(1) ᐊᑖᒍᑦ;  

g) ᐱᓕᕆᐊᖑᒃᑲᓐᓂᖁᔭᐅᔪᑦ ᐱᒋᐊᖅᑎᑕᐅᓯᒪᔪᑦ ᐃᓚᖓᓂ 36 ᐊᑖᒍᑦ;  

h) ᓄᓇᕗᑦ ᒐᕙᒪᒃᑯᓐᓄᑦ ᐱᓕᕆᐊᑦ ᐋᖅᑭᒋᐊᖅᑕᐅᔪᑦ ᐊᑭᖏᓐᓄᑦ ᐊᑭᓕᖅᓱᕆᐊᓕᖕᓄᓪᓗ ᐃᓚᖓᓂ 
38 ᐊᑖᒍᑦ;  

i) ᐃᖅᑲᖅᑐᖅᑕᐅᔾᔪᑎᑦ ᐋᖅᑭᒃᑕᐅᔪᑦ ᐱᔾᔪᑕᐅᓪᓗᓂ ᐱᕋᔭᖕᓂᖅ ᐱᖁᔭᖅ ᒪᓕᒡᓗᒍ ᐅᕝᕙᓘᓐᓃᑦ 
ᒪᓕᒋᐊᓕᑦ; ᐊᒻᒪᓗ  

j) ᓱᕋᐃᓂᖅ ᒪᓕᒃᑕᐅᒋᐊᓕᖕᓂᒃ ᐱᖁᔭᕐᒥ ᐅᕝᕙᓘᓐᓃᑦ ᒪᓕᒋᐊᓕᖕᓂᒃ.  

ᐱᔪᓐᓇᐅᑎᑦ, ᑐᒃᓯᕋᐅᑎᑦ ᐋᖅᑭᒋᐊᕐᓂᕐᓗ 

ᐃᓚᖓᓂ 4−ᒥᑦ ᐱᖁᔭᕐᒥ ᒥᓂᔅᑕᒥᑦ ᐱᔪᓐᓇᐅᑎᑖᖅᑎᑦᑎᕗᖅ ᑭᑭᑦᑎᔪᓐᓇᖅᖢᓂ ᐅᓯᔭᐅᔪᓂᑦ ᐊᑦᑕᕐᓇᖅᑐᓂᑦ 

ᐱᖁᑎᓂᒃ ᐱᓇᔫᑎᒥᑦ ᐱᖁᔭᕐᒥ ᒪᓕᒋᐊᓕᖕᓂᓪᓘᓐᓃᑦ.   

ᐃᓚᖓᓂ 7−ᒥᑦ ᑎᑎᕋᖅᓯᒪᕗᖅ ᑐᓐᓂᔭᐅᓂᐊᖅᑐᒧᑦ, ᐊᐅᓪᓚᖅᑎᑦᑎᔨᒧᑦ, ᑐᒃᓯᕋᐅᑕᐅᔪᒥᒃ ᐱᔪᓐᓇᐅᑎᒧᑦ.  

ᐃᓚᖓᓂ 10−ᒥ ᒥᓂᔅᑕ ᐱᔪᓐᓇᖅᑎᑦᑎᕗᖅ ᐋᖅᑭᒋᐊᖅᓯᓂᕐᒥᒃ, ᖁᔭᓈᖅᓯᓂᕐᒥᒃ ᐅᕝᕙᓘᓐᓃᑦ ᓄᖅᑲᖅᑎᑦᑎᓂᕐᒥᒃ 

ᐱᔪᓐᓇᐅᑎᒥᒃ ᐱᔾᔪᑎᖃᕌᖓᑕ.  

ᐱᔪᓐᓇᐅᑎᓂᒃ ᐱᓇᔪᒃᑐᖃᓚᐅᙱᑦᑐᖅ ᑐᓂᔭᐅᔪᖃᓚᐅᙱᑦᑐᕐᓗ, ᐋᖅᑭᒋᐊᖅᑕᔪᖃᓚᐅᙱᑦᑐᖅ, 

ᓄᖅᑲᖅᑎᑕᐅᔪᖃᓚᐅᙱᑦᑐᖅ ᐊᑐᕈᓐᓃᖅᑎᑕᐅᔪᖃᓚᐅᙱᑦᑐᕐᓗ 2025−ᒥ.  

 

 

 

ᑎᓕᓯᔾᔪᑕᐅᔪᑦ  

ᐃᓚᖓᑦ 31(1) ᐊᑖᒍᑦ ᐱᖁᔭᕐᒥ, ᖃᐅᔨᓴᖅᑎ ᑎᓕᓯᔪᓐᓇᖅᑐᖅ ᓇᖕᒥᓂᖃᖅᑐᒧᑦ ᐃᓄᖕᒧᓪᓘᓐᓃᑦ 

ᐊᓯᔾᔩᖁᔨᓗᓂ ᐊᑦᑕᕐᓇᖅᑐᓂᒃ ᐱᖁᑎᓂᒃ ᐃᒪᐃᒃᑯᑎᒃ:   
• ᑯᕕᔪᖃᖅᐸᑦ ᐊᑦᑕᕐᓇᖅᑐᓂᒃ ᐱᖁᑎᓂᒃ ᐴᖅᓯᒪᔪᓂᒃ ᐅᕝᕙᓘᓐᓃᑦ ᐃᖏᕐᕋᔾᔪᑎ ᐅᓯᒃᐸᑦ 

ᐅᓗᕆᐊᓇᖅᑐᓂᒃ  

• ᑯᕕᔪᖃᑐᐃᓐᓇᕆᐊᖃᖅᐸᑦ ᐊᑦᑕᕐᓇᖅᑐᑦ ᐱᖁᑎᑦ ᐴᖏᓐᓂᒃ ᐅᕝᕙᓘᓐᓃᑦ ᐃᖏᕐᕋᔾᔪᑎ ᐅᓯᒃᐸᑦ 

ᐅᓗᕆᐊᓇᖅᑐᓂᒃ; ᐅᕝᕙᓘᓐᓃᑦ 

• ᐊᑦᑕᕐᓇᖅᑐᑦ ᐱᖁᑎᑦ ᐅᓯᔭᐅᒃᐸᑕ ᐱᖁᔭᕐᒥᒃ ᒪᓕᒐᕐᒥᓪᓘᓐᓃᑦ ᓱᕋᐃᓗᓂ. 

ᑎᓕᓯᔪᖃᑐᐃᓐᓇᕆᐊᓕᒃ ᐃᓄᖕᒥᒃ ᓄᖅᑲᖁᔭᐅᓗᓂ ᐅᓯᔪᖅ ᐊᑦᑕᕐᓇᖅᑐᓂᑦ ᐱᖁᑎᓂᑦ, ᐲᔭᖁᔭᐅᓗᑎᒃ 

ᐊᑦᑕᕐᓇᖅᑐᑦ ᐱᖁᑎᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐱᓕᕆᑎᑕᐅᓗᑎᒃ ᓴᐳᔾᔨᔾᔪᑕᐅᔪᓐᓇᖅᑐᓂᒃ ᐃᓅᓯᕐᒥᒃ, 

ᖃᓄᐃᙱᑦᑐᓂᑦ, ᓇᖕᒥᓂᕆᔭᐅᔪᓂᒃ ᐅᕝᕙᓘᓐᓃᑦ ᐊᕙᑎᖓᓂ.  

2025−ᖑᑎᓪᓗᒍ ᑎᓕᓯᔾᔪᑎᒥᒃ ᑐᓂᓯᓚᐅᙱᑦᑐᑦ. 

ᐅᓂᒃᑲᐅᓯᑦ ᐊᖅᑯᑎᒃᑯᑦ ᐅᓯᔭᐅᔪᓂᑦ ᐊᒃᑐᐊᓂᓕᑦ ᑯᕕᔪᓄᑦ   

ᐃᓚᖓᓂ 34−ᒥᑦ ᐅᓯᔭᐅᔪᑦ ᐊᑦᑕᕐᓇᖅᑐᑦ ᐱᖁᑎᑦ ᐱᖁᔭᖓᓂ, 1990−ᒥ ᐅᓗᕆᐊᓇᖅᑐᒥᑦ ᐱᖁᑎᒥᒃ 

ᑯᕕᔪᖃᖅᐸᑦ ᐅᓂᒃᑲᐅᓯᐅᑦᑎᐊᕆᐊᖃᖅᐳᖅ.   

ᓄᓇᕗᒻᒥ, ᐅᓂᒃᑳᓕᐊᖑᔪᑦ ᓄᓇᑦᑎᐊᕐᒥᑦ ᓄᓇᕗᒻᒥᓪᓗ ᐃᑲᕋᓂ 24−ᓂᒃ ᑯᕕᔪᖃᖅᑎᓪᓗᒍ 

ᐊᑐᐃᓐᓇᖅᑕᖃᖅᐳᖅ ᐅᖃᓗᒡᕕᐅᔪᓐᓇᖅᑐᓂ, ᐱᔨᑦᑎᕋᖃᖅᑕᖅᐳᑦ ᐊᖏᕈᑎᐊᓂ ᓄᓇᕗᒻᒥ 

ᐊᕙᑎᓕᕆᔨᒃᑯᓐᓄᑦ, ᓄᓇᑦᑎᐊ ᒐᕙᒪᖓᑕ ᒐᕙᒪᑐᖃᒃᑯᓪᓗ ᐃᖅᑲᓇᐃᔭᕐᕕᐊᓂ ᓄᓇᖃᖅᑳᖅᑐᓕᕆᔨᒃᑯᑦ ᑲᓇᑕᒥ 

ᐊᒻᒪ ᐊᕙᑎᓕᕆᔨᒃᑯᑦ ᓯᓚᓗ ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓂᑦ.  ᐊᖏᖃᑎᒌᒍᑦ ᐊᑕᐅᓯᕐᒥᑦ ᐅᖃᓚᐅᑎᖃᖅᐳᑦ 

ᑯᕕᔪᓕᒫᑦ ᓄᓇᕗᒻᒥ ᓄᓇᑦᑎᐊᕐᒥᓗ ᐅᖃᐅᓯᐅᓲᖑᕗᑦ.   

2025-ᒥ, ᐅᓯᔭᐅᔪᓂ ᑯᕕᔪᒥᑦ ᐅᖃᐅᓯᐅᔪᖃᓚᐅᙱᑦᑐᖅ ᓄᓇᕗᒻᒥ ᐃᑲᕐᕋᑦ 24−ᓄᑦ ᐅᖄᓚᒡᕕᖕᒧᑦ. 

ᒪᓕᒋᐊᓕᑦ ᒪᓕᒃᖢᒋᑦ, ᐅᖃᐅᓯᐅᔪᓐᓇᖅᑐᑦ ᑯᕕᔪᑦ ᐅᓗᕆᐊᓇᖅᑐᖃᕐᓗᓂ ᓱᕈᕐᓇᖅᑐᓕᒃ ᑎᑎᕋᖅᓯᒪᓂᖓ 1 

ᒪᓕᒃᖢᒍ ᑲᓇᑕᒥ ᐅᓯᔭᐅᔪᑦ ᐅᓗᕆᐊᓇᖅᑐᓕᑦ ᒪᓕᒐᖏᓐᓂ, ᐃᒪᖃᖅᑎᒋᔪᖅ ᖄᖏᐅᑎᓯᒪᒍᓂ 

ᐃᒻᒥᕈᓐᓇᕐᓂᖓᓂ ᐋᖅᑭᒃᑕᐅᓯᒪᔪᒥᑦ ᐊᑦᑕᕐᓇᖅᑐᓂᒃ ᐱᖁᑎᓂᒃ ᐃᓚᖓᓂ 8−ᒥᑦ ᑲᓇᑕᒥ ᒪᓕᒋᐊᓕᑦ 

ᒪᓕᒃᖢᒋᑦ.  

ᐅᑯᐊ ᑯᕕᔪᖃᖅᑎᓪᓗᒍ ᓇᓗᓇᐃᖅᑕᐅᓲᑦ: ᐊᑐᙱᑦᑐᖅ 

 

 

 

 

ᑎᓕᓯᔾᔪᑎᑦ, ᖁᑦᑎᖕᓂᖅᓴᒧᑦ ᐅᓐᓂᕐᓘᑕᐅᔪᑦ ᐱᓕᕆᐊᖑᔪᓪᓗ ᐋᖅᑭᒋᐊᖅᑕᐅᔪᑦ  

ᐃᓚᖏᑦ 35, 36 ᐊᒻᒪ 38 ᐱᖁᔭᕐᒥ ᐱᔾᔪᑎᖃᖅᐳᑦ ᒥᓂᔅᑕᐅᑉ ᐊᐅᓚᑕᖏᓐᓂᒃ, ᖁᑦᑎᖕᓂᖅᓴᒧᑦ 

ᐅᓐᓂᕐᓘᑕᐅᔪᑦ ᒥᓂᔅᑕᐅᑉ ᐊᐅᓚᑕᖏᓐᓂᒃ ᐋᖅᑭᒋᐊᖅᑕᐅᔪᑦ ᑭᒃᑯᑐᐃᓐᓇᕐᓄᑦ ᐊᐅᓚᔾᔪᑎᓄᑦ ᐊᑭᓕᐅᑏᑦ 

ᐋᖅᑭᒋᐊᖅᑕᐅᔪᑦ ᐅᕝᕙᓘᓐᓃᑦ ᑯᕕᔪᑦ ᐊᑦᑕᕐᓇᖅᑐᑦ ᐱᖁᑎᑦ.   

2025-ᒥ ᑎᓕᐅᕆᔾᔪᑎᒥᒃ ᑐᓂᓯᓚᐅᙱᑦᑐᑦ, ᖁᑦᑎᖕᓂᖅᓴᒧᑦ ᐅᓐᓂᕐᓗᒃᑐᖃᓚᐅᙱᑦᑐᖅ, 

ᖃᓄᐃᓕᐅᕈᑕᐅᔪᖃᓚᐅᙱᑦᑐᕐᓗ ᑭᒃᑯᑐᐃᓐᓇᓄᑦ ᐊᐅᓚᔾᔪᑎᓄᑦ ᐊᑭᓕᐅᑎᓂᒃ ᐅᑎᖅᑎᑦᑎᓇᓱᒃᖢᑎᒃ.  

ᐃᖅᑲᖅᑐᖅᑕᐅᔾᔪᑎᑦ ᐸᓯᔭᒃᓴᐅᓂᕋᖅᑕᐅᔪᓪᓗ  

2025-ᒥ ᓄᓇᓕᖕᓂ ᐱᔨᑦᑎᕋᖅᑎᒃᑯᑦ ᐃᖅᑲᖅᑐᒐᒃᓴᙳᖅᑎᑦᑎᓚᐅᙱᑦᑐᑦ ᓱᕋᐃᔪᖃᕐᓂᖓᓄᑦ ᓄᓇᕗᒻᒥ 
ᐅᓯᔭᐅᔪᑦ ᐅᓗᕆᐊᓇᖅᑐᑦ ᓱᓇᒃᑯᑖᑦ ᐱᖁᔭᖓᓂ, 1990−ᒥᑦ ᐅᕝᕙᓘᓐᓃᑦ ᐅᓗᕆᐊᓇᖅᑐᑦ ᓱᓇᒃᑯᑖᑦ 
ᐅᓯᔭᐅᔪᑦ ᒪᓕᒐᖏᓐᓂ, 1992.  

2025-ᒥ ᐸᓯᔭᒃᓴᐅᓂᕋᖅᑕᐅᔪᖃᓚᐅᙱᑦᑐᖅ ᒪᓕᒐᕐᓂᑦ ᓱᕋᐃᔪᓂ ᐱᖁᔭᖓᓂ ᒪᓕᒐᖏᓐᓂᒡᓘᓐᓃᑦ. 


